
					ఈ పుట అచ్చుదిద్దబడ్డది

శ్రీ


చంపూరామాయణము

అష్టమాశ్వాసము

యుద్ధకాండము




	క.	
శ్రీమత్ప్రతాపతపనో, ద్దామ మహోదూరితారిధరణీపరిణీ

భీమాంధకారజాలా, రామాపాంచాల కసవరాజనృపాలా.

	మ.	
ఇల యద్వీక్ష యదాటుగానయిన నెంతే వాణి ప్రత్యక్ష మౌ

బలుసారస్యముసొం పెసంగు సభలం బ్రాగల్భ్యము న్బాటిలుం

గళ లెల్ల న్బ్రభవిల్లు మర్త్యులకు దిగ్వ్యాప్తంబు లౌ సద్యశం

బులు చింతించు మదాత్మ యాగురుపదాంభోజద్యయిన్ భోజునిన్.

	ఉ.	
భూరివచోధురీణుఁ డగుభోజనృపాలుఁ డపూర్తికంబుగాఁ

దా రచియించి నిల్పిన యుదారకృతిం బ్రతనూక్తి నిత్తఱిం

బూరిత మాచరించుటకుఁ బూనితి సిబ్బితిలేక యిమ్మహిన్

దారము పేరురమ్మునను దాల్పరె హారముతోడి కూటమిన్.

	మ.	
మతిధుర్యుం డగులక్ష్మణుం డొగి శిరోమాణిక్యముం జూచి సం

తతమోహాకులుఁ డైనరాఘవుని ముద్రాముద్రితప్రాణప

ద్ధతి యౌ సీతను బల్మఱుం దలఁచి తత్పౌలస్త్యవిధ్వంస ము

ద్ధతిఁ గావింపఁ దొడంగె నుజ్జ్వలకథం దా నేకకాండంబునన్.

	ఉ.	
హృష్టత సీత యున్న దని యింపుగ మారుతి విన్నవింప సం

తుష్టనిజాంతరంగుఁ డగుతోయజబంధుకులాధినాయకుం

డష్టదిశాభయంకరదశాస్యరుషాపరుషాయమాణ యౌ

దృష్టి శరాసనోపరిఁ బ్రతిష్ఠితఁ జేసె రణైకనిష్ఠుఁ డై.

	సీ.	
అంత సుగ్రీవుఁ డుద్ధతదశగ్రీవదుశ్చరితరోషితరామచంద్రవదన

దర్శనద్విగుణితోదగ్రజాగ్రద్రణోత్సాహుఁ డై సాహాయ్యసమయ మాగ

తం బయ్యె నని ప్రమోదంబున సింధువు నంధువుచందాన నాత్మ నెంచి

యనివార్యధైర్యగాఢాంతరంగన్నిరాఘాటాధిరూఢత్రికూటశైల

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 19 అక్టోబరు 2020న 03:34కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

